
ONA TILI DARSLARIDA ZAMONAVIY AXBOROT 

TEXNOLOGIYALARIDAN FOYDALANISH 

 

Babantayev Aloviddin Aral oʻgʻli 

Qashqadaryo viloyati Gʻuzor tumani 46-umumiy oʻrta taʼlim maktabining ona 

tili va adabiyot fani oʻqituvchisi 

Xonimova Goʻzal Sherali qizi 

Qashqadaryo viloyati Gʻuzor tumani 46-maktab oʻquvchisi 

 

Annotatsiya: Maqola ona tili darslarida zamonaviy texnologiyalarni 

rivojlantirish, o'quvchilarning dunyoqarashini kengaytirish va dars jarayonida 

kompyuter texnologiyalaridan samarali foydalanishga bag'ishlangan. 

Kalit so'zlar: axborot texnologiyalari, "Macro Media Flash", "GIF animation", 

"Microsoft Front Page", "Adobe Photoshop", "Microsoft Power Point", dasturiy 

ta'minot, interaktiv 

METODLAR 

Istiqlolning ilk kunlaridan boshlab mamlakatimizda kelajagimiz egalari bo'lgan 

yosh avlodni barkamol qilib tarbiyalash maqsadida ta'lim sohasiga alohida e'tibor 

berildi. 

Mustaqil davlatimizning ertangi kuni, gullab-yashnashi va rivojlanishi ko'p 

jihatdan o'sib kelayotgan yosh avlodning ta'lim tarbiyasiga bog'liq. Bu esa vatanimiz 

kelajagi -farzandlarimizning jismoniy, aqliy va ma'naviy kamol topishi uchun qulay 

sharoitlar yaratishni taqozo etadi. 

Prezidentimiz Shavkat Mirziyoyev yoshlarga e'tibor berganliklarini, 2021-yilni 

"Yoshlarni qo'llab-quvvatlash va aholi salomatligini mustahkamlash" - deb 

nomlaganliklarida ham ko'rishimiz mumkin. Hozirgi kunda ona tili darslarini 

rivojlantirishga juda katta e'tibor berilmoqda. 2020 yil 29-dekabrdagi Prezident 

Murojaatnomasida " 6 yoshli bolalarni maktabga majburiy tayyorlash tizimi yo'lga 

qo'yiladi. 6 yoshli bolalarning 82% i (560 ming nafar) maktabga bepul tayyorlovga jalb 

etiladi", "Ona tili darslarida DTS o'rniga bolaga ortiqcha yuklama bermaydigan "Milliy 

o'quv dastur"i joriy etiladi" - deb rejalashtirishning o'zi buning dalilidir. 

Yurtimiz ta'lim tizimida maktab fanlarini o'rgatishda axborot kommunikatsiya 

texnologiyalaridan keng foydalanish targ'ib etilmoqda. Axborot texnologiyalari 

ta'limning universal vositasi hisoblanadi. Zamonaviy texnologiyalar o'quvchilarda 

bilim, ko'nikma va malakalarni shakllantiribgina qolmay, ularni o'qishga, o'rganishga, 

shaxsiy xususiyatlarini rivojlashtirishga va bilishga qiziqishlarini orttirishga 

yo'naltirishda muhim vazifa bajaradi. AKT o'quvchilarning dunyoqarashi, fikrlash 

doirasi, ijodiy xususiyatlari, nazariy bilimlari va refleksiv tafakkurini kengaytirishga 

katta ta'sir qiladi. Asosan, AKTlar o'quvchilarning obrazli fikrlashlarini orttiradi va 

ilmiy bilimlarni yanada osonroq, ular bilam chambarchas holda o'zlashtirishlariga 

yordam beradi.Axborot-kommunikatsiya texnologiyalarining ta'lim jarayoniga joriy 

etilishidan asosiy ko'zlangan maqsad - zamonaviy ta'lim tizimini yo'lga qo'yishdir. 

Bilamizki, yoshlar - kelajak poydevori. Ona tili darslari esa, ta'lim 

jarayonlarining poydevoridir. Shunday ekan, ona tili darslari o'qituvchilarining sharafli 

kasbi o'z zimmasiga muhim va mas'uliyatli e'tibor talab qiladi. Chunki, o'quvchilar 

yuqori sinflarda ta'lim tizimini o'zlashtirishlari uchun boshlang'ich ko'nikmalarni, 

o'qish, yozish, hisoblashlarni yuqori darajada bilishlari lozim. 

Bugungi kun o'qituvchisiga qo'yilayotgan talab, dars jarayonida axborot 

texnologiyalarini qo'llay olishi, o'quvchilarning zamonaviy bilimlarni puxta egallashga, 

ma'nan yetuk shaxs bo'lib yetishishiga, kompyuterdan erkin foydalanishga o'rgatishdan 

iborat. 

Axborot texnologiyalaridan foydalanish bo'yicha tajribalar an'anaviy dars 

jarayonida AKTning didaktik jihatdan to'g'ri qo'llanilgan hollarda o'quv jarayonlarini 

individuallashtirish va differensatsiyalash uchun cheksiz imkoniyatlar yaratib 

bermoqda. Ular ta'limning yangi shakllari va metodlarini amalga oshirishga imkon 

beradi.Dars jarayonlarida tayyor multimediali dasturlar va kompyuter ta'limi 

darturlaridan foydalanib turli xil taqdimotlar, loyihalar yaratildi. Axborot 

texnologiyalarini barcha o'quv fanlarida qo'llash mumkun. O'quv jarayonini yangi 

interfaol usullar, axborot texnologiyalardan foydalangan holda o'tkazish, masalan, dars 

jarayonida multimediani qo'llash, internet tarmog'idan foydalanish dars 

mashg'uotlarining to'la qonli o'tilishiga o'z samarasini beradi. 

O'qituvchi zamonaviy kompyuter texnologiyalaridan foydalanish orqali quyidagi 

bir qancha vazifalarni amalga oshirishi mumkin:- ona tili darslarida multimedia 

texnologiyalarini qo'llash orqali o'quvchilarda fanga qiziqishi rivojlanadi; 

- ta'limning bunday usuli o'quvchilarning fikrlash qobiliyatlarini faollashtiradi va 

o'quv materialini o'zlashtirilishining samaradorligi yana-da oshadi; 

- namoyish qilinishi qiyin yoki murakkab bo'lgan jarayonlarni modellashtirish va 

ko'rish imkoniyatini beradi; 

- o'quv materiallarini o'zlashtirilishi faqat darajasiga ko'ra emas, balki o'quvchilar 

erishgan mantiq va qabul qilishlarining darajasiga ko'ra ham samarali hisoblanadi; 

- o'quvchilarga mustaqil izlanish yo'li bilan materiallarni izlash, topish hamda 

muammoli masalalarga javob topish orqali ma'lum tadqiqot ishlarini bajarish uchun 

imkoniyat yaratiladi; 

- o'quvchilarning yangi mavzuni o'zlashtirishi, misollar yechishi, insho, bayon 

yozish ishlarida, o'quv materiallari bilan mustaqil tanishish, tanlash va axborot hamda 

ma'lumotlarni tahlil etish kabi masalalarni tez bajarish uchun sharoit yaratiladi.Hozirgi 

kunda ta'lim jarayonida interfaol metodlar va axborot texnologiyalarini o'quv 

jarayonida qo'llashga bo'lgan qiziqish kundan-kunga ortib bormoqda. Bunday 

bo'lishining sabablaridan biri, shu vaqtgacha an'anaviy ta'limda o'quvchilar faqat tayyor 

bilimlarni egallashga o'rgatilgan bo'lsa, zamonaviy texnologiyalardan foydalanish esa 

ularni egallayotgan bilimlarini o'zlari qidirib topish, mustaqil o'rganish va fikrlash, 

tahlil qilish, hatto yakuniy xulosalarni ham o'zlari keltirib chiqarishga o'rgatadi. 

O'qituvchi bu jarayonda shaxs rivojlanishi, shakllanishi, bilim olishi va tarbiyalanishiga 

sharoit yaratadi va shu bilan bir qatorda boshqaruvchilik, yo'naltiruvchilik funksiyasini 

bajaradi. 

Har bir o'qituvchi ijodkor va izlanuvchan bo'lishi lozim. Har bir darsiga yangilik 

bilan kirishi va puxta tayyorgarlik ko'rgan bo'lishi lozim. Negaki, o'quvchilar bir 

xillikdan zerikishadi va darsga bo'lgan munosabati susayadi. Natijada, darslarning 

samaradorligi pasayadi. O'qituvchi faoliyatida axborot texnologiyalaridan foydalangan 

holdagi darslarning o'rni quyidagilarda aks etadi: - Vaqtni to'g'ri taqsimlash; 

- O'quv materiali mazmun-mohiyatining yorqin va ishonarli bo'lishini ta'minlash; 

- Berilayotgan axborot ko'lamini oshirish; 

- O'quv topshirig'i turlarini kengaytirish; 

- Sog'lom raqobat, ijodiy muhitni yuzaga keltirish; 

- Kasbiy malakani muntazam oshirib borish. 

Dars jarayonining muhim yutuqlaridan biri kompyuter texnologiyalaridan 

foydalanish uchun dasturiy vositalarning yaratilishi bo'ldi. Elektron qo'llanmalarning 

"Macro Media Flash", "GIF animation", "Microsoft Front Page", "Adobe Photoshop", 

"Microsoft Power Point" kabi dasturiy vositalardan foydalanib yaratilganligi qulaylik 

tug'dirmoqda. Chunki, ularda rangli, ovozli tasvirlar va harakatli tasvirlar yaratish 

ko'lami keng. Bunday dasturiy ta'minotlar boshlang'ich sinf o'quvchilarining darsni 

o'zlashtirishlarini sifatli bo'lishiga va tushunishni osonlashtirishga yordam beradi. ona 

tili darslari uchun yaratilgan elektron darslik, qo'llanma va taqdimotlar o'quv jarayonida 

juda keng qo'llanilmoqda. 

Masalan, o'qish, ona tili, matematika va tabiatshunoslik fanlarini o'rgatishda turli 

xil taqdimotlardan va ko'rgazmali qurollardan foydalanilmoqda. 

Bugungi kunda O'zbekistonda ham ta'lim jarayonida didaktik vosita sifatida 

foydalaniladigan dasturlarning maxsus bozori shakllanmoqda. Hozirda umumta'lim 

darslarida foydalanishi mumkin bo'lgan internetga joylashtirilgan ko'plab dasturlar 

mavjud. Bular sirasiga birinchi navbatda elektron darsliklarni kiritish mumkin. 

Kompyuter 

Texnologiyalari turli xil interaktiv xarakterdagi topshiriqlardan foydalanish 

imkoniyatini beradi. Masalan, o'quvchilar voqealarni xronologik ketmaketlikda 

joylashtirish, fanga oid atamalar va tushunchalarni to'g'ri izohlash yoki o'ng va chap 

qatordagi atamalar va ularning ma'nosini mos ravishda strelka bilan ko'rsatish yoki 

berilayotgan mavzudagi tayanch so'zlarni to'ldirish, test topshiriqlarini bajarish, 

krosvordlarni yechish kabi topshiriqlarni qanday bajarganliklarini katta ekranda 

multimedia yordamida tushirilgan javoblar bilan taqqoslab, bilib borishlari mumkin 

bo'ladi. O'qituvchi dars jarayonida kompyuter yordamida mayjud materiallarni turli xil 

shaklda: slaydlar, video va audio parchalar diagrammalar, jadvallar, musiqiy 

ko'rinishlarda taqdim etiladi. Kompyuter yordamida dars jarayonini tashkil etilishi 

o'quvchilar tasavvuri va xotirasiga kuchli ta'sir qilib, eslab qolish jarayonini 

osonlashtiradi, darsni qiziqarli jarayonga aylantirib, o'quvchilarni u yoki bu tarixiy 

davrga olib kirish va voqealar ichida go'yoki ishtirok etish imkonini beradi. 

Bugungi kun ta'limi o'qituvchidan ilg'or pedagogik va yangi axborotlar 

texnologiyalaridan o'quv jarayonida foydalanishni talab etmoqda. Dars 

mashg'ulotlarida interfaol metodlarni qo'llash orqali ta'lim-tarbiya berish va ona tili 

darslarida ayrim mavzular asosida o'qitishning zamonaviy usullarini tatbiq etish 

bo'yicha fikrlarimizni bayon etamiz. 

Quyida ona tili darslarida AKTdan qanday maqsadda foydalanish mumkinligini 

ko'rsatib o'tamiz: 

- ona tili darslarida so'zlarning qanday o'qilishini tasvirlangan taqdimot yoki 

kichik ertak va hikoyachalar o'qilayotgan paytda o'sha ertakka mos multimedia qo'yish, 

harflarni tog'ri va chiroyli yozish aks ettirilgan qisqagina videoroliklardan foydalanish 

mumkin. 

- ona tili darslarida animatsiyali masalalardan foydalanish, hisob kitobli o'yinlar 

tashkil etish slaydlaridan foydalanib mashqlar bajarishni o'rganishimiz mumkin. 

- tabiatga bag'ishlangan mashqlarda tabiat hodisalari aks etgan yoki tabiatni 

asrashga tarbiyaviy jihatdan tuzilgan qisqagina videoroliklar orqali foydalanish 

mumkin. 

"Videotopishmoq" metodi - ushbu metoddan foydalanishda quyidagi harakatlar 

ketma-ketligi amalga oshirilishi lozim: 

• o'quvchilar e'tiboriga o'rganilayotgan mavzu mohiyatini tasviriy yoritishga yordam 

beruvchi izohlarsiz bir nechta videolavha namoyish etiladi; 

• o'quvchilar har bir lavhada qanday jarayon aks ettirilganini izohlashadi; 

• jarayonlarning mohiyatini daftarlariga qayd etishadi; 

• o'qituvchi tomonidan berilgan savollarga javob qaytarishadi. 

Boshlang'ich sinf o'quvchilari uchun RTM tomonidan yaratilgan "Alifbo 

saboqlari", "Aljabr" kabi elektron darsliklar qiziqarliligi, sodda va tushunarliligi, 

o'quvchilarni keng mushohadada mantiqiy fikr yuritishga chorlashi bilan boshqa 

dasturlar bilan ajralib turadi. 

"Alifbo saboqlari" - 1-sinf o'quvchilariga moslangan bo'lib, "Alifbo"ni 

o'rgatuvchi dastur hisoblanadi. Bu dastur o'quvchilarning yozma va og'zaki nutqini 

o'stirish (harfni talaffuz qilish, o'sha harf bilan boshlanadigan, tugagan yoki qatnashgan 

so'zlarni o'rganish va husnixat asosida yozish) ga yordam beradi. Bundan tashqari, 

mavzular o'tib bo'lingach mustahkamlash uchun so'zlar beriladi. U so'zni topib yozish 

kerak bo'ladi. Yana qo'shimcha tarzda mavzu yuzasidan testlar ham beriladi. Natijada, 

o'quvchi, nafaqat o'qiydi, yozadi, balki, kompyuterda klaviaturadan foydalanish va test 

yechish ko'nikmalari rivojlanadi. 

XULOSA. 

Ona tili va adabiyot darslarida zamonaviy axborot kommunikatsiya 

texnologiyalaridan foydalanish o'quvchiga mustaqil fikrlash, ijodiy izlanishga, darsga 

bo'lgan qiziqishlarini ortishiga, darsda o'rganganlarini hayot bilan bog'lashga, mantiqiy 

mushohadalarni kengaytirishga va shu kabi zamonbardosh, yetuk mutaxassis bo'lib 

yetishishiga yordam beradi. Vatanga muhabbat, ona yurtga sadoqatli va har tomonlama 

mukammal komil inson bo'lishga undaydi. O'qituvchilarning zamonaviy 

texnologiyalardan foydalanib, darslarni ilg'or, innovatsion, pedagogik hamda 

kommunikatsiya texnologiyalari asosida sifatli ta'lim-tarbiya berishni kafolatlaydi. 

